
ՊԱՏՄՈՒԹՅԱՆ ՕԼԻՄՊԻԱԴԱ – 2016 

ՄԱՐԶԱՅԻՆ ՓՈՒԼ /180 րոպե/ 

 12-ՐԴ ԴԱՍԱՐԱՆ 

I. ԹԵՍՏԱՅԻՆ ԱՌԱՋԱԴՐԱՆՔՆԵՐ                 (15 միավոր) 

 

1) «ՀԱՅՈՑ ՊԱՏՄՈՒԹՅՈՒՆ»           (9 միավոր) 

 

ա. Նշել ճիշտ պատասխանը. 1–6–րդ առաջադրանքներ:       (0,5 X 6 = 3 միավոր) 

1. Ե՞րբ է գահակալել Երվանդ Վերջինը. 

1) Ք. ա. մոտ 240–220 թթ.   3) Ք. ա. մոտ 580–570 թթ. 

2) Ք. ա. մոտ 220–201 թթ.   4) Ք. ա. մոտ 260–240 թթ. 

2. Ո՞ր վարդապետարանում է կրթություն ստացել Կիրակոս Գանձակեցին. 

1) Նոր Գետիկ     3) Գլաձոր 

2) Հաղպատ     4) Սանահին 

 

3. Ո՞վ է «Շամիրամն Արա Գեղեցիկի դիակի մոտ» ու «Սալոմե» կտավների հեղինակը. 

 

 1) Ստեփանոս Ներսիսյան   3) Գևորգ Բաշինջաղյան 

 2) Վարդգես Սուրենյանց   4) Մկրտում Հովնաթանյան 

 

4. Ո՞ր թվականին են ծնվել Աղբյուր Սերոբն ու Հրայր Դժոխքը. 

  

       1) 1860 թ.        2) 1864 թ.          3) 1870 թ.         4) 1865 թ. 

5. 1920 թ. Հաճնի  ինքնապաշտպանական ուժերի հրամանատարն էր` 

1) Ներսես Թավուգճյանը   3) Պետրոս Սարաճյանը 

2) Միհրան Տամատյանը   4) Սարգիս Ճեպեճյանը 

 

6. Կարդալ մեջբերված հատվածը և պատասխանել հարցին. 

«Լեռնային Ղարաբաղը մշտնջենապես բնակեցված է եղել հայերով և նրանց հայրենիքի 

մի հատվածն է, որը, Ստալինի մեղքով հայտնվելով Ադրբեջանի կազմում, 65 տարի շարու-

նակ ենթարկվել է ստորացման, վիրավորանքների ու ամեն տեսակի ճնշումների... Լեռ-

նային Ղարաբաղի ճակատագիրը կարող են լուծել միայն Լեռնային Ղարաբաղի բնակիչնե-

րը... Ստեղծված իրավիճակի միակ ճշմարիտ լուծումը կարող է լինել Լեռնային Ղարաբա-

ղի դուրսբերումը Ադրբեջանի կազմից»: 

Ո՞վ է մեջբերված խոսքերի հեղինակը. 

1) Զորի Բալայան    3) Յակով  Զարուբյան  

2) Վաչե Սարուխանյան   4) Հենրիխ Պողոսյան 

 

բ. Լրացնել պատասխանը:       (1 X 3 = 3 միավոր) 

1. Գահակալման տարիները համապատասխանեցնել Բագրատունի արքայի անվանը. 

1. Աշոտ III     ա. 1020–1041 թթ. 

2. Գագիկ II     բ. 928–953 թթ. 

3. Հովհաննես–Սմբատ    գ. 990–1020 թթ. 

4. Սմբատ II     դ. 914–928 թթ. 

5. Աբաս      ե. 953–977 թթ. 

6. Գագիկ I     զ. 1042–1045 թթ. 

       է. 977–990 թթ. 

 

 

 

  

 

2. Կատարել համապատասխանեցում. 

  Պաշտոն 

1) ՀՍԽՀ Ժողովրդական տնտեսության խորհրդի նախագահ 

2) ՀՍԽՀ ռազմգործժողկոմի տեղակալ 

3) Ինքնավար Սյունիքի սպարապետ 

4) ՀՍԽՀ Ժողկոմխորհի նախագահ 

5) ՀՍԽՀ արտակարգ կոմիսար Ղարաբաղում 

6) Հայրենիքի փրկության կոմիտեի նախագահ 

Անուն 

ա) Ա. Մռավյան 

բ) Ա. Մյասնիկյան 

գ) Ս. Կասյան 

դ) Ս. Վրացյան 

ե) Գ. Նժդեհ 

զ) Հ. Լազյան 

է) Ս. Լուկաշին 

 

 

 

 

3. Իրադարձությունները դասավորել ժամանակագրական հաջորդականությամբ. 

   

          ա) Սասունի ինքնապաշտպանությունը` Անդրանիկի գլխավորությամբ                   

           բ) Զեյթունի ապստամբությունը` Նազարեթ Չավուշի ղեկավարությամբ 

           գ) Խանասորի արշավանքը 

           դ) Մշո Ս. Առաքելոց վանքի կռիվը 

1 2 3 4 5 6 

      

1 2 3 4 5 6 

           ե) Վանի հերոսամարտը` Մկրտիչ Ավետիսյանի ղեկավարությամբ 

           զ) Սասունի հերոսամարտը` Մեծն Մուրադի ղեկավարությամբ 

             

 

 

 

 

գ. Լրացնել պատասխանը:      (0,5 X 6  = 3 միավոր) 

1. Թվարկվածներից որո՞նք Մոսկվայի «Ռուս–թուրքական բարեկամության և եղբայրու-

թյան» պայմանագրի պայմաններից չեն. 

ա) Ռուսաստանը ճանաչում էր Սևրի պայմանագիրը:  

բ) Թուրք–հայկական սահմանն անցնելու էր Ախուրյան և Արաքս գետերով` թուրքա-

կան կողմում թողնելով Կարսի մարզը, Ալեքսանդրապոլի գավառը: 

գ) Ռուսաստանը ճանաչեց քեմալականների «Ազգային ուխտը», որը թուրքական տա-

րածք էր հռչակում ամբողջ Արևմտյան Հայաստանը: 

դ) Թուրք–հայկական սահմանն անցնելու էր Ախուրյան և Արաքս գետերով` թուրքա-

կան կողմում թողնելով Կարսի մարզը, Սուրմալուի գավառը: 

ե) Ղարաբաղը` որպես «Լեռնային Ղարաբաղի Ինքնավար Մարզ», փոխանցվում էր 

Խորհրդային Ադրբեջանի խնամակալությանը: 

զ) Նախիջևանը` որպես «Նախիջևանի մարզ», ինքնավար տարածքի կարգավիճակով 

փոխանցվում էր Խորհրդային Ադրբեջանի խնամակալությանը: 

է) Նախիջևանի ինքնավար մարզի խնամակալությունը Խորհրդային Ադրբեջանը չէր 

զիջելու մի երրորդ պետության: 

 

 

 

2. Առանձնացնել երեք կետ, որոնք  Շահամիր Շահամիրյանի կազմած հայկական պե-

տականության վերականգնման նախագծի հոդվածներից չեն. 

ա) Ռուսաստանի օգնությամբ ազատագրված Հայաստանը հռչակել հանրապետու-

թյուն` խորհրդարանական կառուցվածքով: 

բ) Հայաստանում 20 տարի ժամանակով տեղակայել 6–հազարանոց ռուսական 

զորք: 

գ) Ռուսաստանում բնակվող հայերից և վրացիներից կազմել կամավորական զորա-

ջոկատներ և ռուսական զորքերի հետ ուղարկել Վրաստան: 

դ) Հայաստանի և Ռուսաստանի միջև սահմանել ազատ երթևեկություն: 

ե) Թուրքիայի դեմ արշավանք սկսել Թիֆլիս–Ախալցխա–Կարս և Երևան–Բայազետ–

Վան ուղղություններով: 

զ) Պետերբուրգում ունենալ Հայաստանի կառավարության դեսպան: 

է) Հայաստանի մայրաքաղաք դարձնել Վաղարշապատը կամ Անին: 

 

1 2 3 4 5 6 

2)     «ՀԱՄԱՇԽԱՐՀԱՅԻՆ ՊԱՏՄՈՒԹՅՈՒՆ»                   (6 միավոր) 

          

ա. Նշել ճիշտ պատասխանը. 1 – 4 – րդ առաջադրանքներ:   (0,5 X 4 = 2 միավոր) 

 

1. Ե՞րբ է տեղի ունեցել Պլատեայի ճակատամարտը: 

 1) Ք.ա. 490 թ. 2) Ք.ա. 480 թ.   3) Ք.ա. 479 թ. 4) Ք.ա. 449 թ. 

 

2. Ռուսաստանում Ռոմանովների արքայատան կառավարման ժամանակաշրջանն է. 

   1) 1547-1917 թթ.    3) 882-1054 թթ.  

    2) 1613-1917 թթ.    4) 1682-1917 թթ. 

 

3. Ո՞ր խորհրդաժողովում է կայացվել ֆաշիստական Գերմանիայի դեմ երկրորդ 

ճակատի բացման մասին որոշումը. 

1) Թեհրանի     3) Փարիզի 

 2) Յալթայի     4) Լոնդոնի  

 

4. Կարդալ մեջբերված հատվածը և պատասխանել հարցին. 

«Մի՛ հարցրեք, թե ինչ կարող է անել ձեզ համար ձեր հայրենիքը, այլ հարցրե՛ք, թե ինչ 

կարող եք անել դուք ձեր հայրենիքի համար»: 

Ո՞վ է մեջբերված խոսքերի հեղինակը. 

1) Մ. Գանդի     3) Ու. Չերչիլ  

2) Ջ. Քենեդի     4) Շ. դը Գոլ 

 

բ. Լրացնել պատասխանը:          (1 X 2 = 2 միավոր) 

 

1. Ժամանակաշրջանը համապատասխանեցնել պատմական իրադարձությանը: 

1) Առաջին կայսրությունը Ֆրանսիայում     

2) Անգլիական բուրժուական հեղափոխությունը     

3) Հույն ժողովրդի ազատագրական պատերազմը և Հունաստանի անկախացումը 

4) Առաջին հանրապետությունը Ֆրանսիայում   

5) Անկախության պատերազմները Լատինական Ամերիկայում   

 6) Երեսնամյա պատերազմը  

 

ա) 1821-1830 թթ. 

բ) 1618-1648 թթ.  

գ) 1792-1804 թթ. 

դ) 1804-1814 թթ. 

ե) 1789-1799 թթ.   

զ) 1640-1660 թթ. 

է) 1810-1820-ական թթ. 

2. Իրադարձությունները դասավորել ժամանակագրական հաջորդականությամբ: 

ա) Իրանի Իսլամական Հանրապետության հռչակումը 

բ) Կարիբյան ճգնաժամը 

գ) Աբխազիայի և Հարավային Օսիայի անկախության ճանաչումը ՌԴ-ի կողմից 

դ) Կորեական պատերազմը 

ե) Աշխարհում առաջին ԱԷԿ-ի ստեղծումը ԽՍՀՄ-ում 

զ) Եվրոպայի խորհրդի ստեղծումը 

է) «Թավշյա հեղափոխությունները» Արևելյան Եվրոպայի սոցիալիստական 

երկրներում 

 

 

 

   

 

գ. Լրացնել պատասխանը:          (0,5 X 4 = 2 միավոր) 

 

1. Տրված պնդումներից որո՞նք են ճիշտ. ընտրել չորսը:  

 

ա) 1989 թ. Չեխոսլովակիայում հաստատվեց ազատական-ժողովրդավարական 

վարչակարգ, իսկ 1993 թ. Չեխոսլովակիան դադարեց գոյություն ունենալուց:           

բ) 1944-1954 թթ. աշխարհի քաղաքական քարտեզի վրա հայտնվեցին 15 նորանկախ 

երկրներ, որոնք հիմնականում Հարավային և Հարավարևելյան Ասիայի երկրներ էին, 

ինչպես նաև Հյուսիսային Աֆրիկայի որոշ արաբական պետություններ:  

գ) ԱՄՆ-ի «բարգավաճման ժամանակաշրջանի» (1929-1933 թթ.) նախագահ Հ. Հուվերը 

մի առիթով նշել է. «Նա, ով կառուցում է գործարան, տաճար է կառուցում»: 

դ) ԱՄՆ-ի աջակցությունը, Մարշալի պլանում ընդգրկվելը պայմանավորեցին 

Թուրքիայի արևմտյան կողմնորոշումը և նա 1949 դարձավ ՆԱՏՕ-ի անդամ՝ դառնալով 

նրա հենակետը ԽՍՀՄ-ի արևմտյան սահմանների մոտ: 

ե) 1966 թ. Ֆրանսիան դուրս եկավ ՆԱՏՕ-ի ռազմական կառույցից՝ պահանջելով երկրից 

դուրս բերել դաշինքի զորքերն ու ռազմական հենակայանները, ավելի ուշ բարելավեց 

հարաբերությունները ԽՍՀՄ-ի և սոցիալիստական մյուս երկրների հետ: 

զ) ՄԱԿ-ի շրջանակներում կարևորագույն դերակատարում ունի ՄԱԿ-ի Միջազգային 

դատարանը, որն իր գործունեությունը սկսել է 1949 թ. Ժնևում: 

է) 1947 թ. անգլիական նախկին գաղութ Հնդկաստանը ստացավ ինքնիշխանություն, 

սակայն երկիրը կրոնական հատկանիշի հիման վրա բաժանվեց երկու մասի՝ 

Հնդկաստան և Պակիստան դոմինիոնների: 

1 2 3 4 5 6 

ը) 1990 թ. Ռումինիայում կայացած ժողովրդավարական ընտրությունների հետևանքով 

նախկին առաջնորդ Ն. Չաուշեսկուն հեռացավ երկրից՝ իշխանությունը զիջելով 

երիտասարդ ժողովրդավարական ուժերին: 

թ) «Նոր աշխարհակարգ» հասկացությունը շրջանառության մեջ դրեց ԱՄՆ-ի 

նախագահ Ջորջ Բուշ Կրտսերը 2003 թ.՝ Իրաքի դեմ պատժիչ գործողությունների 

(Իրաքյան պատերազմ) ավարտից հետո: 

ժ) 2010 թ. ՄԱԿ-ի Անվտանգության խորհրդի, ԱՄՆ-ի և ՆԱՏՕ-ի անդամ որոշ երկրների 

նախաձեռնությամբ ճանաչվեց Կոսովոյի անկախությունը: 

 

 

  

 

 

II. ԱԶԱՏ  ՇԱՐԱԴՐԱՆՔՈՎ  ԱՌԱՋԱԴՐԱՆՔՆԵՐ    (5 միավոր) 

 

 

1. Ներկայացրե՛ք և մեկնաբանե՛ք մարդկության առջև ծառացած համընդհանուր 

հիմնախնդիրները: Կանխարգելման կամ վերացման ի՞նչ միջոցներ կարող են կիրառվել 

ահաբեկության, թմրամոլության և թրաֆիքինգի դեմ պայքարում: Որո՞նք են 

բնապահպանական խնդիրների լուծման ուղիները: Հիմնավորե՛ք ձեր 

պատասխանները:                                                                             

(2,5 միավոր) 

 

2. Ներկայացրե՛ք 1946-1948 թթ. զանգվածային և 1950-1980-ական թվականների 

հայրենադարձությունը. որո՞նք էին հայրենադարձության պատճառները, ի՞նչ ընթացք և 

արդյունքներ ունեցավ: 1946-2016 թթ. ի՞նչ տեղաշարժեր տեղի ունեցան հայկական 

համայնքներում: Մեկնաբանե՛ք այդ տեղաշարժերի պատճառներն ու հետևանքները: 

                                 

(2,5 միավոր) 

 

 

 

 

 

Է. Մինասյան 

Պատմության հանձնաժողովի նախագահ, 

պատմագիտության դոկտոր, պրոֆոսոր        

 

 

    


